
Selfossveitur bs. 

Afkastamæling með loftblæstri í holu ÓS-05 þann 17. febrúar 

Afkastamælingin með loftblæstri var gerð þann 17. febrúar og stóð yfir í um 8 og hálfa 

klst. Gerð voru tvö þrep með stangir á 350 og 399 m dýpi. Fyrir loftdælingu var hiti og 

þrýstingur mældur niður á 2109 m dýpi, þar sem mælirinn settist. Mælinum var því 

næst komið fyrir á 600 m dýpi á meðan á loftdælingunni stóð. Samkvæmt 

þrýstimælingunni var vatnsborð í holunni fyrir dælingu á 114 m dýpi. Rennsli frá 

holunni var mælt í tveimur V‐laga yfirföllum sem voru staðsett niðri við bakka Ölfusár 

(mynd 1). Hiti vatnsins var mældur við útfall frá holunni, áður en vatn rann í pytt. 

 

 
Mynd 1. Staðsetning V-laga yfirfalla við bakka Ölfusár. Jarðborinn Sleipnir í bakgrunni. 

Fræðilega er það svo, að í afkastamælingu sem þessari helst vatnsborð og rennsli að, 

þannig að þegar vatnsborð er komið í jafnvægi er rennslið stöðugt. Taka verður tillit til 

þess að hér er um stutta afkastamælingu að ræða og gefur hún aðeins fyrsta mat á því 

hvernig holan mun bregðast við langtímadælingu en ekki endanlega niðurstöðu. 

Í töflu 1 er skrá yfir mælingar sem gerðar voru á vatnsborði í V‐laga yfirföllum, sem og 

hita og þrýstingi á 600 m dýpi á sama tíma. Í töflunni er heildarvatnsmagnið frá 

holunni í dálknum Qtot. Vatnsborðið í holunni er reiknað út frá þrýstings- og 

hitamælingum. 

Tafla 1. Skrá yfir mælingar sem gerðar voru meðan á afkastamælingu stóð þann 17. febrúar. 

 

Eins og sjá má í töflu 1 eykst vatnsmagnið frá holunni í byrjun hvers þreps og um leið 

lækkar vatnsborðiðn í holunni nokkuð ört. Því næst minnkar flæðið um leið og vatns-

borðið nálgast jafnvægi. 

Í fyrra þrepinu, þegar stangir voru á 350 m dýpi virðist vatnsborðið hafa náð jafnvægi 

á um 285 m dýpi við 24 L/s flæði. Í seinna þrepinu, þegar stangir voru á 399 m dýpi var 

þrýstingur á 600 m dýpi farinn að rokka um 27,3 til 27,6 bar þrýsting og var 

gusugangur við útfall frá holunni mikill sem bendir til þess að vatnssúlan hafi verið að 

falla niður holuna en koma síðan aftur upp með enn meiri hamagangi. Þegar þarna var 

komið var ákveðið að mæla hita og þrýsting niður að holuna. Þetta sinn fór mælirinn 

niður á 2118 m dýpi, þar sem hann settist. Flæðið frá holunni var þá um 24 L/s og 

merki um að flæðið færi hægt minnkandi. Hita- og þrýstingsmælinum var síðan aftur 

komið fyrir á 600 m dýpi. 

Niðurdráttur vatnsborðs varð mestur 318 m þegar stangarendi náði niður á 399 m 

dýpi. Hitinn í 600 m mældist þá 82,5°C og fór hækkandi. Ekki er marktækt að miða við 

hita sem mældur er á yfirborði þar sem loftið í blæstrinum kælir vatnið nokkuð en 

hitinn við útfallið var um 74°C. Ekki reyndist unnt að mæla hita við útfall frá holu við 

lok loftdælingar þar sem mikill gusugangur var frá holunni og ekki talið öruggt að 

hætta sér of nærri útfallinu. 

Með gögnunum úr töflu 1 var mynd 2 teiknuð en á henni má sjá vatnsborð miðað við 

flæði úr holunni meðan á loftblæstrinum stóð. Þar má glöggt sjá að niðurdráttur er 

Tími H1 [cm] H2 [cm]
Hiti við frárennsli 

frá holu [°C]
Q1 [L/s] Q2 [L/s] Qtot [L/s] T@600m [°C] P@600m [bar] Vatnsborð [m]

12:26 12.5 14.0 57.7 8 10 18 70.9 34.0 247

12:41 14.5 16.0 62.5 11 14 25 72.5 32.6 261

12:56 14.5 16.5 64.2 11 15 26 74.7 31.8 269

13:11 14.5 16.5 65.8 11 15 26 76.5 30.9 278

13:26 14.5 16.5 67.2 11 15 26 78.3 30.6 280

13:41 14.5 16.0 68.4 11 14 25 79.6 30.3 283

13:56 14.0 16.0 69.6 10 14 24 80.4 30.2 284

14:11 14.0 16.0 70.0 10 14 24 80.9 30.0 286

14:26 14.0 16.0 70.3 10 14 24 81.5 30.1 285

14:41 14.0 16.0 71.2 10 14 24 81.9 30.2 284

16:56 11.0 12.5 70.9 6 8 14 81.6 38.0 202

17:11 16.5 18.0 73.5 15 19 34 81.0 30.3 283

17:26 16.0 17.5 73.5 14 18 32 81.7 28.0 307

17:41 15.0 16.5 ~74 12 15 27 82.5 26.9 318

17:56 14.5 16.5 ~74 11 15 26 83.0 27.6 311

18:11 14.5 16.0 ~74 11 14 25 83.4 27.3 314

18:26 14.0 16.0 ~75 10 14 24 83.8 27.6 311

20:08 13.5 15.0 -- 9 12 21 84.9 28.3 303

20:28 13.5 15.0 -- 9 12 21 84.9 28.3 303

Stangir á 350 m dýpi

Stangir á 399 m dýpi 

Stangir á 390 m dýpi. Mælt eftir PT mælingu niður í botn. Ekki hægt að mæla hita við frárennsli frá holu vegna gusugangs.

töluverður í holunni og þarf ekki mikla dælingu til að vatnsborðið lækki ört eftir að 

loftdæling hefst. Bendir þetta til lágrar lektar við holuna og lélegrar tengingar við 

jarðhitakerfið. 

 
Mynd 2. Vatnsborð miðað við flæði úr holu ÓS-05. Í 1. þrepi virðist sem flæði nái jafnvægi þegar 

vatnsborð er á um 285 m dýpi og er flæðið frá holunni þá 24 L/s. Í 2. þrepi er harkalegar gengið að 

holunni og ekki víst að holan nái jafnvægi, þó svo að flæðið virðist vera komið í jafnvægi við 21 L/s 

og vatnsborð þá á um 303 m dýpi. Vatnsborð var á 114 m dýpi áður en loftdæling hófst. 

Út frá þessari stuttu afkastamælingu og þeim gögnum sem fengust má gera sér 

hugmyndir um hugsanlega vinnslugetu holunnar sem verður þó ekki sannreynd nema 

með dæluprófi í lengri tíma og þá yfir amk. nokkurra vikna tímabil. Sem dæmi um 

mögulega vinnslugetu holunnar mætti ætla að dæla megi úr holunni allt að 15 L/s með 

vatnsborði á rúmlega 200 m dýpi. Hafa ber í huga að þetta er eingöngu hægt að ætla 

um dælingu til skamms tíma. 

Í ljósi dræmrar lektar bergsins við holuna er að lokum lagt til að kannað verði með 

möguleika á að örva holuna með ádælingu kalds vatns á holutopp. Með því að byggja 

upp þrýsting á holutopp er möguleiki á að vatnið brjóti sér leið í gegnum sprungur inn 

í jarðhitakerfið og leiði þannig til betri tengingar holunnar við jarðhitakerfið. Hefur 

þessi aðferð verið notuð við örvun lághitaholna á Íslandi með góðum árangri og er eitt 

þekktasta dæmi þess, örvun holu SN-12 á Seltjarnarnesi. 

 

Jón Einar Jónsson 


